
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՄԱՅԻՍԻ 16-Ի N 710-Լ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՀՈՒՆԻՍԻ 14-Ի N 898-Լ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ     

	1. ՀՀ Կենտրոնական բանկ
	Ներկայացվել է աշխատանքային կարգով

	
	

	«Հայաստանի Հանրապետության կառավարության 2024 թվականի մայիսի 16-ի N 710-Լ և Հայաստանի Հանրապետության կառավարության 2024 թվականի հունիսի 14-ի  N 898-Լ որոշումներում փոփոխություններ  և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության Կենտրոնական բանկն առաջարկություններ և դիտողություններ չունի: 
	Ընդունվել է ի գիտություն


	2. ՀՀ արդարադատության նախարարություն
	27.01.2025թ.

	
	N /27.0.01/2554-2025

	1. «Հայաստանի Հանրապետության կառավարության 2024 թվականի մայիսի 16-ի N 710-Լ և Հայաստանի Հանրապետության կառավարության 2024 թվականի հունիսի 14-ի N 898-Լ որոշումներում փոփոխություններ և լրացումներ կատարելու մասին»  Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 2-րդ ենթակետով նախատեսվում է Որոշման N 1 հավելվածի 7-րդ կետը շարադրել հետևյալ խմբագրությամբ՝
	«7. Շահառու միավորի կազմը որոշվում է ընտանիքի բոլոր անդամների համատեղ դիմում-հայտարարության հիման վրա, ընդ որում՝ դիմումատուի, նրա ամուսնու (գրանցված ամուսնության դեպքում) և բոլոր անչափահաս երեխաների տվյալների առկայությունը դիմում-հայտարարության մեջ պարտադիր է։ Եթե դիմում-հայտարարության մեջ որպես ընտանիքի անդամ ներառված է այլ չափահաս անձ, ապա նրա ամուսնու (գրանցված ամուսնության դեպքում) և բոլոր անչափահաս երեխաների տվյալների առկայությունը դիմում-հայտարարության մեջ ևս պարտադիր է։ Պարտադիր լինելու պայմանը չի տարածվում ընտանիքի այն անդամների վրա, որոնք Հայաստանի Հանրապետության ներքին գործերի նախարարության միգրացիայի և քաղաքացիության ծառայության կողմից չեն հաշվառվել որպես բռնի տեղահանված կամ հանդիսանում են Հայաստանի Հանրապետության կառավարության 2022 թվականի փետրվարի 17-ի N 169-Լ որոշմամբ հաստատված՝ Լեռնային Ղարաբաղի առանձին շրջաններից տեղահանված ընտանիքների համար բնակարանային մատչելիության ապահովման պետական աջակցության ծրագրի շահառու։»:  
Որոշման N 1 հավելվածի՝ նոր խմբագրությամբ շարադրվող 7-րդ կետում անհրաժեշտ է հստակեցնել, թե դիմում-հայտարարության մեջ կոնկրետ ի՞նչ պարտադիր տվյալներ պետք է ներառվեն, առաջարկում ենք նաև հղում կատարել Հայաստանի Հանրապետության կառավարության 2024 թվականի հունիսի 14-ի N 898-Լ որոշման հավելվածի 3-րդ կետի 1-ին ենթակետի համապատասխան պարբերություններին, որոնք բովանդակում են դիմում-հայտարարության մեջ նշվող անհրաժեշտ տվյալները:
Միաժամանակ, հարկ է նշել նաև, որ Որոշման N 1 հավելվածի՝ նոր խմբագրությամբ շարադրվող 7-րդ կետի բովանդակությունից ստացվում է, որ շահառու միավորի կազմի մեջ մտնող ընտանիքի այն անդամները, որոնք Հայաստանի Հանրապետության ներքին գործերի նախարարության միգրացիայի և քաղաքացիության ծառայության կողմից չեն հաշվառվել որպես բռնի տեղահանված կամ հանդիսանում են Հայաստանի Հանրապետության կառավարության 2022 թվականի փետրվարի 17-ի N 169-Լ որոշմամբ հաստատված՝ Լեռնային Ղարաբաղի առանձին շրջաններից տեղահանված ընտանիքների համար բնակարանային մատչելիության ապահովման պետական աջակցության ծրագրի շահառու, կարող են համատեղ դիմում-հայտարարության մեջ նշվել որպես ընտանիքի անդամ, սակայն վերջիններիս վերաբերյալ տվյալների առկայությունը դիմում-հայտարարության մեջ պարտադիր պահանջ չէ: 
Այս առումով անհրաժեշտ ենք համարում նշել հետևյալը.
   Որոշման N 1 հավելվածի 5-րդ կետի 1-ին ենթակետի համաձայն՝ «Ծրագրի իմաստով շահառուն 2020 թվականի սեպտեմբերի 27-ից հետո Լեռնային Ղարաբաղից բռնի տեղահանված ընտանիքն է (այդ թվում՝ մեկ անձից բաղկացած), բացառությամբ՝
Հայաստանի Հանրապետության կառավարության 2022 թվականի փետրվարի 17-ի N 169-Լ որոշմամբ հաստատված՝ Լեռնային Ղարաբաղի առանձին շրջաններից տեղահանված ընտանիքների համար բնակարանային մատչելիության ապահովման պետական աջակցության ծրագրի շահառուների՝ անկախ իրավունքի իրացման փաստից, որոնք 2024 թվականի հուլիսի 1-ի դրությամբ ստացել են հավաստագիր»:
Միաժամանակ, հարկ է նկատել նաև, որ Հայաստանի Հանրապետության կառավարության 2024 թվականի հունիսի 14-ի N 898-Լ որոշման հավելվածի 3-րդ կետի 5-րդ ենթակետի զ. պարբերության համաձայն՝ դիմում-հայտարարությունը մերժվում է, եթե՝ (…) դիմողը կամ ընտանիքի որևէ անդամը Հայաստանի Հանրապետության կառավարության 2022 թվականի փետրվարի 17-ի N 169-Լ որոշմամբ հաստատված՝ Լեռնային Ղարաբաղի առանձին շրջաններից տեղահանված ընտանիքների համար բնակարանային մատչելիության ապահովման պետական աջակցության ծրագրի շահառու է և 2024 թվականի հուլիսի 1-ի դրությամբ ստացել է հավաստագիր: 
Այսինքն, վերոնշյալից պարզ է դառնում, որ, եթե դիմողը կամ ընտանիքի որևէ անդամը Հայաստանի Հանրապետության կառավարության 2022 թվականի փետրվարի 17-ի N 169-Լ որոշմամբ հաստատված՝ Լեռնային Ղարաբաղի առանձին շրջաններից տեղահանված ընտանիքների համար բնակարանային մատչելիության ապահովման պետական աջակցության ծրագրի շահառու է և 2024 թվականի հուլիսի 1-ի դրությամբ ստացել է հավաստագիր, չի կարող հանդիսանալ Որոշման Ծրագրի իմաստով շահառու, և տվյալ հանգամանքը նաև հանդիսանում է դիմում-հայտարարությունը մերժելու հիմք: 
Ուստի, ելնելով վերոնշյալից, գտնում ենք, որ Որոշման N 1 հավելվածի՝ նոր խմբագրությամբ շարադրվող 7-րդ կետի վերջին նախադասությունը խմբագրման կարիք ունի՝ ներքին հակասություններից խուսափելու նպատակով:
	Ընդունվել է 


	2. Նախագծի 1-ին կետի 4-րդ ենթակետով նախատեսվում է Հայաստանի Հանրապետության կառավարության 2024 թվականի մայիսի 16-ի N 710-Լ որոշման (այսուհետ՝ Որոշում) N 1 հավելվածի 11-րդ կետի 4-րդ ենթակետում «2 մլն դրամ» բառերից հետո լրացնել «, իսկ եթե հիփոթեքային վարկը տրամադրվել է 2024 թվականի մայիսի 16-ից հետո, ապա 3 մլն դրամ» բառերով:
Այս առումով հարկ ենք համարում նշել, որ Նախագծին կից ներկայացված հիմնավորման մեջ բացակայում են համապատասխան փաստարկներն առ այն, թե ի՞նչ հանգամանքով է պայմանավորված կոնկրետ «2024 թվականի մայիսի 16-ից հետո տրամադրված հիփոթեքային վարկի դեպքում» ժամկետի ընտրությունը, ուստի գտնում ենք, որ այս մասով հիմնավորումը լրամշակման կարիք ունի: 
Միաժամանակ, անհրաժեշտ է նկատել, որ Նախագծի 3-րդ կետի համաձայն նախատեսվում է Նախագծի 1-ին կետի 4-րդ ենթակետի գործողությունը, տարածել 2024 թվականի հունիսի 15-ից հետո ծագած հարաբերությունների վրա, ինչի պարագայում կստացվի, որ 2024 թվականի մայիսի 16-ից հետո մինչև 2024 թվականի հունիսի 15-ը ընկած ժամանակահատվածում տրամադրված հիփոթեքային վարկի դեպքում Նախագծի 1-ին կետի 4-րդ ենթակետով նախատեսվող կարգավորումը չի գործելու, ինչը պարզաբանման և վերանայման կարիք ունի:
	Ընդունվել է

	3. Նախագծի 1-ին կետի 5-րդ ենթակետով նախատեսվում է Որոշման N 1 հավելվածի 12-րդ կետից հանել «՝ առնվազն 400 քմ մակերեսով» բառերը և «3» թիվը փոխարինել «4» թվով: Նկատի ունենալով, որ Որոշման N 1 հավելվածի 12-րդ կետում «3» թիվ առկա է երկու տարբեր տեղերում, ուստի Նախագծի 1-ին կետի 5-րդ ենթակետում առաջարկում ենք հստակեցնել՝ խոսքը «3-րդ», թե՞ «3 մլն» բառերի մասին է՝ ինկորպորացման ժամանակ հնարավոր խնդիրներից խուսափելու նպատակով: 
	Ընդունվել է

	4. Նախագծի 1-ին կետի 6-րդ ենթակետով նախատեսվում է Որոշման N 1 հավելվածի 13-րդ կետում «առաջանում է» բառից հետո լրացնել «100 հազար դրամից ավել» բառերով: Այն է՝ «13. Եթե բնակարանի կամ կառուցվող շենքից բնակարան գնելու իրավունքի կամ անհատական բնակելի տան ձեռքբերման հավաստագրի կամ անհատական բնակելի տան կառուցման հավաստագրի իրացման և սույն հավելվածի 12-րդ կետում նշված հողամասի ձեռքբերման արդյունքում առաջանում է 100 հազար դրամից ավել դրական մնացորդ, ապա այն կարող է իրացվել հետևյալ ուղղություններով և սահմանաչափերով՝
1) գյուղատնտեսական նշանակության հողամասի գնում՝ մինչև 5 մլն դրամ և
2) ծրագրի շրջանակներում ձեռքբերված անշարժ գույքի վերանորոգում՝ մինչև 4 մլն դրամ և
3) կահույքի և կենցաղային տեխնիկայի գնում՝ մինչև 2 մլն դրամ։»:
Այս առումով հարկ է նշել, որ Նախագծով առաջարկվող լրացմամբ դրական մնացորդի համար սահմանաչափ է նշանակվում՝ 100 հազար դրամից ավել գումարի չափով, ինչի պարագայում գտնում ենք, որ անհրաժեշտություն կառաջանա կարգավորում սահմանել նաև այն դեպքերի համար, եթե դրական մնացորդի գումարը կկազմի 100 հազար դրամ կամ պակաս:
	Ընդունվել է

	5. Նախագծի 2-րդ կետի 6-րդ ենթակետով նախատեսվում է Հայաստանի Հանրապետության կառավարության 2024 թվականի հունիսի 14-ի N 898-Լ որոշման հավելվածի 3-րդ կետի 6-րդ ենթակետում «որոշմամբ հաստատված ծրագրի» բառերը փոխարինել «և 2022 թվականի հունիսի 9-ի N 842-Լ որոշումներով հաստատված ծրագրերի» բառերով:
Նշված փոփոխության արդյունքում Հայաստանի Հանրապետության կառավարության 2024 թվականի հունիսի 14-ի N 898-Լ որոշման հավելվածի 3-րդ կետի 6-րդ ենթակետը կշարադրվի հետևյալ խմբագրությամբ.
«6) դիմում-հայտարարությունը մերժվելու դեպքում հնարավոր է ներկայացնել նոր դիմում-հայտարարություն՝ լրացնելով ընտանիքի՝ որոշման պահանջներին բավարարող անդամների տվյալները, բացառությամբ այն դեպքերի, երբ դիմում-հայտարարության մերժման համար հիմք է հանդիսացել 2022 թվականի փետրվարի 17-ի N 169-Լ և 2022 թվականի հունիսի 9-ի N 842-Լ որոշումներով հաստատված ծրագրերի շահառու հանդիսանալը»:
Այս առումով, հաշվի առնելով «Նորմատիվ իրավական ակտերի մասին» օրենքի 16-րդ հոդվածի 1-ին մասի 1-ին կետի կարգավորումը, որի համաձայն՝ նորմատիվ իրավական ակտում նորմի կիրառման համար թվարկված բոլոր պայմանների առկայությունը պարտադիր է, եթե իրավական ակտում նշված նորմի կիրառումը պայմանավորված է միայն «և» կամ «ու» շաղկապով բաժանված պայմաններով, առաջարկում ենք «և» շաղկապը փոխարինել «կամ» շաղկապով, քանի որ «և» շաղկապի կիրառման պայմաններում դիմում-հայտարարության մերժման համար հիմք կհանդիսանա միաժամանակ 2022 թվականի փետրվարի 17-ի N 169-Լ և 2022 թվականի հունիսի 9-ի N 842-Լ որոշումներով հաստատված ծրագրերի շահառու հանդիսանալու փաստը: Մինչդեռ, Հայաստանի Հանրապետության կառավարության 2022 թվականի փետրվարի 17-ի N 169-Լ որոշման N 1 հավելվածի 8-րդ կետի համաձայն՝ տվյալ որոշման իմաստով շահառուն չի կարող միաժամանակ հանդիսանալ Հայաստանի Հանրապետության կառավարության 2022 թվականի հունիսի 9-ի N 842-Լ որոշմամբ հաստատված ծրագրի շահառու: Նույնը ամրագրված է նաև Հայաստանի Հանրապետության կառավարության 2022 թվականի հունիսի 9-ի N 842-Լ որոշման հավելվածի 9-րդ կետում: 
Բացի այդ, Հայաստանի Հանրապետության կառավարության 2024 թվականի հունիսի 14-ի N 898-Լ որոշման հավելվածի 3-րդ կետի 6-րդ ենթակետում առաջարկվող փոփոխության շրջանակում անհրաժեշտ է ապահովել նաև «Նորմատիվ իրավական ակտերի մասին» օրենքի 18-րդ հոդվածի 6-րդ մասի պահանջները, այն է՝ ենթաօրենսդրական նորմատիվ իրավական ակտի կրճատ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը, ամսաթիվը, ակտի հերթական համարը, բնույթը և տեսակը:
	Ընդունվել է


	6. Նախագծի 3-րդ կետով նախատեսվում է սահմանել, որ սույն որոշման գործողությունը տարածվում է 2024 թվականի հունիսի 15-ից հետո ծագած հարաբերությունների վրա, բացառությամբ սույն որոշման 1-ին կետի 1-ին, 5-րդ, 7-րդ, 9-11-րդ ենթակետերի, 2-րդ կետի 4-րդ ենթակետի, որոնց գործողությունը տարածվում է սույն որոշումն ուժի մեջ մտնելուց հետո ծագած հարաբերությունների վրա։
Այսինքն, բացառությամբ Նախագծի 1-ին կետի 1-ին, 5-րդ, 7-րդ, 9-11-րդ ենթակետերի, 2-րդ կետի 4-րդ ենթակետի, մյուս բոլոր դրույթներին նախատեսվում է հետադարձ ուժ տալ:
Այս առումով անհրաժեշտ ենք համարում անդրադառնալ հետևյալ իրավակարգավորումներին.
Հայաստանի Հանրապետության Սահմանադրության 73-րդ հոդվածի 1-ին և 2-րդ մասերի համաձայն՝
«1. Անձի իրավական վիճակը վատթարացնող օրենքները և այլ իրավական ակտերը հետադարձ ուժ չունեն:
2. Անձի իրավական վիճակը բարելավող օրենքները և այլ իրավական ակտերը հետադարձ ուժ ունեն, եթե դա նախատեսված է այդ ակտերով:»:
«Նորմատիվ իրավական ակտերի մասին» օրենքի 13-րդ հոդվածի 6-րդ մասի համաձայն՝ «Նորմատիվ իրավական ակտը պարունակում է անցումային դրույթներ, եթե անձի իրավական վիճակը բարելավող նորմատիվ իրավական ակտին նախատեսվում է տալ հետադարձ ուժ, կամ անձի իրավական վիճակը բարելավող իրավական ակտին հետադարձ ուժ տալու համար անհրաժեշտ է սահմանել համապատասխան նորմեր: Այս դեպքում նորմատիվ իրավական ակտի անցումային դրույթներով սահմանվում են`
1) նորմատիվ իրավական ակտը կամ դրա այն մասերը, որոնց տրվում է հետադարձ ուժ.
2) հետադարձ ուժ տալու իրավակարգավորումների (ժամկետների, պայմանների, անձանց շրջանակի) համար անհրաժեշտ համապատասխան նորմեր:»:
	Վերոնշյալ իրավակարգավորումների համատեքստում հարկ է նշել, որ Նախագծի 1-ին կետի 3-րդ, 6-րդ, 2-րդ կետի 3-րդ, 5-րդ, 6-րդ, 11-րդ և 12-րդ ենթակետերին հետադարձ ուժ տալը խնդրահարույց է՝ նկատի ունենալով, որ նշված դրույթները պարունակում են անձի իրավական վիճակը վատթարացնող կարգավորումներ: Միաժամանակ, Նախագծի 2-րդ կետի 11-րդ ենթակետով նախատեսվում է ուժը կորցրած ճանաչել Հայաստանի Հանրապետության կառավարության 2024 թվականի հունիսի 14-ի N 898-Լ որոշման հավելվածի 3-րդ կետի 16-րդ ենթակետի «բ» պարբերությունը, մինչդեռ, ուժը կորցրած դրույթի գործողությունը չի կարող տարածվել 2024 թվականի հունիսի 15-ից հետո ծագած հարաբերությունների վրա, քանի որ նշված ժամանակահատվածում Հայաստանի Հանրապետության կառավարության 2024 թվականի հունիսի 14-ի N 898-Լ որոշման հավելվածի 3-րդ կետի 16-րդ ենթակետի «բ» պարբերությունը գործողության մեջ է եղել:
Ուստի Նախագծի 1-ին կետի 3-րդ, 6-րդ, 2-րդ կետի 3-րդ, 5-րդ, 6-րդ, 11-րդ և 12-րդ ենթակետերն անհրաժեշտ է նախատեսել Նախագծի 3-րդ կետով սահմանվող բացառությունների մեջ, որոնց գործողությունը տարածվելու է որոշումն ուժի մեջ մտնելուց հետո ծագած հարաբերությունների վրա:  
	Ընդունվել է մասամբ
Նախագծի 1-ին կետի 3-րդ և 6-րդ, ինչպես նաև 2-րդ կետի 3-րդ, 11-րդ և 12-րդ կետերի համար սահմանվել է, որ գործողությունը տարածվելու է որոշումն ուժի մեջ մտնելուց հետո ծագած հարաբերությունների վրա:     
Սակայն նախագծի 2-րդ կետի 5-րդ և 6-րդ ենթակետերով սահմանված դրույթները վատթարացնող չեն, քանի որ այդ պայմաններն արդեն իսկ սահմանված են ՀՀ կառավարության 2024 թվականի մայիսի 16-ի թիվ 710-Լ որոշման Հավելված 1-ի 5-րդ կետի 1-ին և 16-րդ ենթակետերով։ 
Առաջարկվող կարգավորմամբ հստակեցվում են տարընկալումները։      

	3. ՀՀ ֆինանսների նախարարություն
	24.01.2025 թ.

	
	N 01/34-2/1248-2025

	1. ՀՀ աշխատանքի և սոցիալական հարցերի նախարարության 10.01.2025թ. NՆՄ//543-2025 գրությամբ ներկայացված «Հայաստանի Հանրապետության կառավարության 2024 թվականի մայիսի 16-ի N 710-Լ և Հայաստանի Հանրապետության կառավարության 2024 թվականի հունիսի 14-ի N 898-Լ որոշումներում փոփոխություններ և լրացումներ կատարելու մասին»  ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է մի շարք փոփոխություններ կատարել Լեռնային Ղարաբաղից բռնի տեղահանված ընտանիքների բնակարանային ապահովման պետական աջակցության ծրագրում՝ իրավակիրառ պրակտիկայում ի հայտ եկած խնդիրները կարգավորելու նպատակով, հայտնում ենք հետևյալը. 
ՀՀ կառավարության 16.05.2024թ. N 710-Լ որոշմամբ հաստատվել է Լեռնային Ղարաբաղից բռնի տեղահանված ընտանիքների բնակարանային ապահովման պետական աջակցության ծրագիրը (այսուհետ՝ Ծրագիր), որի նպատակն է Լեռնային Ղարաբաղից բռնի տեղահանված անձանց սոցիալական և տնտեսական ներառումը՝ ՀՀ-ում երկարաժամկետ բնակության համար անհրաժեշտ պայմաններ ստեղծելու միջոցով։ 
ՀՀ կառավարության 14.06.2024թ. N 898-Լ որոշմամբ հաստատվել է Լեռնային Ղարաբաղից բռնի տեղահանված ընտանիքների բնակարանային ապահովման պետական աջակցության ծրագրի իրականացման կարգը (այսուհետ՝ Կարգ)։
Նախագծով առաջարկվում են մի շարք փոփոխություններ կատարել Լեռնային Ղարաբաղից բռնի տեղահանված ընտանիքների բնակարանային ապահովման պետական աջակցության ծրագրում, սակայն Նախագծով այդ փոփոխությունների կատարման անհրաժեշտությունն ու փաստարկված դրդապատճառները հիմնավորված և պարզաբանված չեն։ Մասնավորապես, Նախագծով առաջարկվում է. 
· Ձեռքբերվող անշարժ գույքի բնակմակերեսի նկատմամբ կիրառվող սահմանաչափն ընտանիքի յուրաքանչյուր անդամի հաշվով նվազեցնել 12.0 քմ-ից՝ սահմանելով 9.0 քմ, համարժեք սահմանաչափ կիրառելով նաև առկա գույքի նկատմամբ:
· Ծրագրում ավելացնել դրույթ, որով սահմանվում է, որ եթե հիփոթեքային վարկը տրամադրվել է 16.05.2024թ.-ից հետո, ապա աջակցությունն ընտանիքի յուրաքանչյուր անդամի հաշվով կազմում է 3.0 մլն դրամ՝ 2.0-ի փոխարեն:
· Սահմանել, որ եթե շահառու ընտանիքն ընտրում է ծրագրի՝ անհատական բնակելի տան կառուցման բաղադրիչը, ապա իրացվող հավաստագրի արժեքում ներառվող անհատական բնակելի տան կառուցման համար նախատեսված հողի նկատմամբ մակերեսի սահմանաչափ չի կիրառվում (Ծրագրով ամրագրված է առնվազն 400 քմ մակերեսով), աջակցությունը սահմանվում է մինչև 4.0 մլն դրամ՝ 3.0-ի փոխարեն։
· Սահմանել 4.0 մլն դրամ սահմանաչափով բնակավայրերի նոր ցանկ, որում ներառված են 39 համայնքների 443 բնակավայրեր՝ նախկին 22 համայնքների 148 բնակավայրերի փոխարեն:
· Նախատեսվում է Ծրագրի 2-րդ (2 երեխա ունեցող ընտանիքների համար) և 3-րդ փուլերը (1 երեխա ունեցող ընտանիքների համար) 2026-ի և 2027-ի հունվարի 1-ի փոխարեն մեկնարկել համապատասխանաբար 2025 և 2026 թվականների հուլիսի 1-ից։ 
Միաժամանակ, ըստ Նախագծի հիմնավորման՝ Նախագծի ընդունման դեպքում 2025թ. պետական բյուջեում եկամուտների և ծախսերի ավելացում կամ նվազեցում չի նախատեսվում։ Սակայն, Նախագծով առաջարկվող փոփոխությունների ընդունման դեպքում ակնհայտ է ֆինանսական միջոցների ավելացման անհրաժեշտությունը (պայմանավորված բնակավայրերի ցանկի ընդլայնմամբ, Ծրագրի փուլերի մեկնարկային ժամկետների փոփոխությամբ և ֆինանսական աջակցության չափաբաժնի ավելացմամբ), որը, սակայն, Նախագծի հիմնավորմամբ բացառվել է:
Այս կապակցությամբ հայտնում ենք, որ 2025թ.-ի պետական բյուջեի նախագծով, 1225 ծրագրի 12018 միջոցառմամբ նախատեսվել է շուրջ 35.0 մլրդ դրամի աջակցություն՝ Լեռնային Ղարաբաղից բռնի տեղահանվածների կեցության և այլ ծախսերը հոգալու համար ամենամսյա դրամական աջակցության ծախսերի համար, ինչպես նաև վերջիններիս  բնակարանային ապահովման պետական աջակցության Ծրագրի իրականացման համար, սակայն հայտով ներկայացված հստակ հաշվարկներն ու տարանջատված ֆինանսական միջոցները ներկայացված չեն:
Ելնելով վերոգրյալից՝ առաջարկում ենք գնահատել և հիմնավորմամբ ներկայացնել նաև 35.0 մլրդ դրամի բացվածքն՝ ըստ ծախսման ուղղությունների, ներառելով նաև հավանական շահառուների թվաքանակի մասին տեղեկությունը։
	
Չի ընդունվել

2025 թվականի բյուջեի հայտի փաթեթում համապատասխան հավելվածով («hashvarkner» թղթապանակում) ներկայացված է պահանջվող բացվածքը, ըստ որի Լեռնային Ղարաբաղից բռնի տեղահանված ընտանիքների բնակարանային ապահովման պետական աջակցության ծրագրի իրականացման համար 2025 թվականի բյուջեով պլանավորվել է 9,137,208.6 դրամ 4200 շահառուի աջակցություն տրամադրելու նպատակով։ 

	2. Հայտնում ենք նաև, որ մեր 09.08.2024թ.-ի N 01/34-2/17129-2024 և 03.12.2024թ. N 01/34-2/25079-2024 գրություններով անդրադարձել էինք շահառուների մահվան դեպքերով պայմանավորված անորոշություններին և առաջարկել էինք փոփոխություններ կատարել Լեռնային Ղարաբաղից բռնի տեղահանված ընտանիքների մի շարք ծրագրերում: 
Ըստ այդմ, նախագծի ամփոփաթերթում ՀՀ աշխատանքի և սոցիալական հարցերով նախարարության կողմից ամրագրվել էր, որ որոշումների համապատասխան կարգավորումներին անդրադարձ կկատարվի առաջիկա հնարավոր փոփոխությունների շրջանակում, որը սակայն չի կատարվել և ներկայացված Նախագծում ևս որևէ անդրադարձ չկա մահվան դեպքերով պայմանավորված իրավակարգավորումներին:
Ելնելով վերոգրյալից` տեղեկացնում ենք, որ Նախագծի վերաբերյալ վերջնական դիրքորոշում կարող ենք հայտնել վերը նշված դիտարկումների հիման վրա լրամշակված տարբերակը ՀՀ կառավարության 25.02.2021թ. «Կառավարության աշխատակարգը հաստատելու մասին» N 252-Լ որոշմամբ սահմանված կարգով ներկայացնելուց և այն ուսումնասիրելուց հետո:
	Ընդունվել է

	4. ՀՀ տարածքային կառավարման և ենթակառուցվածքների նախարարություն
	17.01.2025 թ.

	
	N ԴԽ/20.1/1770-2025

	«Հայաստանի Հանրապետության կառավարության 2024 թվականի մայիսի 16-ի N 710-Լ և Հայաստանի Հանրապետության կառավարության 2024 թվականի հունիսի 14-ի N 898-Լ որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը քննարկվել է ՀՀ մարզպետների աշխատակազմերի հետ։ Նախագծի վերաբերյալ առաջարկություններ, դիտողություններ չկան։
	Ընդունվել է ի գիտություն

	5. ՀՀ կադաստրի կոմիտե
	10.01.2025 թ.

	
	N ՍԹ/837-2025

	Անհրաժեշտ է Նախագծով ներկայացված հավելվածի «Բնակավայր» սյունակում «Արևաշատ» բառը փոխարինել «Արևշատ» բառով՝ հիմք ընդունելով «Վարչատարածքային բաժանման մասին» օրենքով հաստատված N 2 հավելվածի պահանջները:
	Ընդունվել է

	6. ՀՀ քաղաքաշինության կոմիտե
	17.01.2025 թ.

	
	N 01/18/670-2025

	ՀՀ քաղաքաշինության կոմիտեն «Հայաստանի Հանրապետության կառավարության 2024 թվականի մայիսի 16-ի N 710-Լ և Հայաստանի Հանրապետության կառավարության 2024 թվականի հունիսի 14-ի N 898-Լ որոշումներում փոփոխություններ և լրացումներ կատարելու մասին»                                     ՀՀ կառավարության որոշման նախագծի վերաբերյալ դիտողություններ և առաջարկություններ չունի:
	Ընդունվել է ի գիտություն

	7. ՀՀ ներքին գործերի նախարարության Միգրացիայի և քաղաքացիության ծառայություն
	03.02.2025թ.

	
	N 42/94/5/20341-254

	Ի պատասխան Ձեր 10.01.2025 թվականի թիվ ՆՄ//543-2025 գրության հայտնում ենք, որ Հայաստանի Հանրապետության ներքին գործերի նախարարության միգրացիայի և քաղաքացիության ծառայությունը «Հայաստանի Հանրապետության կառավարության 2024 թվականի մայիսի 16-ի N 710-Լ և Հայաստանի Հանրապետության կառավարության 2024 թվականի հունիսի 14-ի N 898-Լ որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի և օրենսդրությամբ սահմանված փաստաթղթերի վերաբերյալ առաջարկություններ և դիտողություններ չունի։
	Ընդունվել է ի գիտություն


	
